
यस अध्यायको निम्ति देहायका मूल पदहरू पढ्नुहोस्: १ थेसलोनिकी ४:१÷१२, मत्ती २५:३४, उत्पत्ती ३९:९, यूहन्ना १३:३४,३५।
कण्ठ गर्नु पर्ने मूल पद: ×परमेश्वरले हामीलाई शुद्ध जीवन यापन गर्न चुन्नु भएको छ। हामी पवित्र होऔँ भन्ने परमेश्वरको चाहना हो" (१ थेसलोनिकी ४:७ रूपान्तरित)।
मूल बिचार: श्रीमान र श्रीमतीको बीचमा हुने यौन सम्बन्ध परमेश्वरको बरदान हो। तर परमेश्वरले दिनुभएको अरू सबै बरदानहरू जस्तै यस बरदानलाई पनि दुरूपयोग गर्न सकिन्छ।
१ थेसलोनिकी पत्रको प्रथम् तिन अध्याययहरूचाहिँ प्रायजसो बिगतको कुरामा केन्द्रित भएको थियो। पावलको अनुभव, थेसलोनिकीहरूले भोग्नुपरेको दु:ख र त्यहाँको बिश्वासीहरूले परमेश्वरप्रतिको विश्वासमा अटल भएर बसेका जस्ता विषयवस्तुहरूलाई ती अध्यायहरूले समेतेका थिए। तर अध्याय ४ र ५मा पावलले उनको ध्यान भविष्यतिर फर्काउँछन्। थेसलोनिकका विश्वासीहरूको आस्थामा तिन कुराहरूको अभाव भएका थिए (१ थेसलोनिकी ३:१०)। तिनीहरूमा भएका त्रुतीलाई पावलले सच्याउन चाहेका थिए। पत्रको सुरूवातमा नै पावलले पहिलो कदम उल्लेख गरेका थिए। तर पावल र थेसलोनिकीका विश्वासीहरूको बीचमा फेरि भेटघाट भए मात्र धेरै कुराहरू मिल्न सक्थ्यो। 
   
प्रथम् तिन अध्यायहरूमा उल्लेख गरेका  पावल र थेसलोनिकीका विश्वासीहरूको बीचमा भएको घनिष्ठ सम्बन्धलाई नै आधार बनाएर उनले १ थेसलोनिकी ४:१को अंशलाई सुरू गर्दछन्। दैनिक जीवनमा कस्तो निति लिएर चल्नुपर्छ भनेर पावलले आफ्नो अमूल्य सुझावहरू थेसलोनिका विश्वासीहरूलाई दिएका थिए। ती सबै सुझावहरूमा हाम्रो मूख्य चासोको विषय हो, कामबासनाको पाप। अरू सुझाव वा अर्तीहरू पनि उत्तिक्कै महत्त्वपूर्ण नभएको होइन। तर आजको परिप्रेक्ष्यमा पनि स्त्री र पुरुषमा हुने यौन सम्बन्धको मामिला उत्तिक्कै लिएर महत्त्वपूर्ण भएकोले सुरो भएर अध्याय लेखिन पुगेको हो। यस अध्यायका मूल पदहरूले कामबासनाका पापलाई औँल्याएका छन्। थेसलोनिका विश्वासीहरूको बीचमा भइरहेका छाडा जीवनको बारेमा पावललाई कसले समाचार ल्यायो जसले गर्दा त्यसबारे कडा चेतावनी पावलले दिनुपरेको थियो, सो हामीलाई थाहा छैन। तर इसाई भनेर दावी गर्नेहरूको बीचमा हुने अपवित्र यौन सम्बन्ध हटनु अत्यन्त आवश्यक छ भनेर पावलको स्पष्ट निर्देशन त्यसबेलाका विश्वासीहरूको निम्तिमात्र होइन अहिलेका विश्वासीहरूलाई पनि लागु हुन्छ। जसले आफ्नो निर्देशन पालन गर्दैन त्यसले परमेश्वरको इच्छामा चलेको हुँदैन भनेर आफ्नै कडा शव्दमा पावलले भन्दछन्। अनैतिक कामवासनाले मानव जीवनमा ठूलो कष्ट ल्याउने भएकोले, प्रभुले पावलद्वारा कडा शव्द प्रयोग गरि त्यसबाट विश्वासीलाई सचेत पार्नुहुन्छ।
१॰ प्रेरितहरूको जीवनशैलीलाई अनुसरण गर्दै परमेश्वरमा बढ्दै जानु (१ थेसलोनिकी ४:१,२)
  
१ थेसलोनिकी ३:११÷१३ र १ थेसलोनिकी ४:१÷१८ पढ्नुहोस्। १ थेसलोनिकी ३:११÷१३मा उल्लेख गरिएका प्रार्थनाका विभिन्न भागहरूलाई अध्याय ४ले कसरी झन पूरा व्याख्या गरेको छ?  थेसलोनिकाहरूलाई दिएका प्रेरणादायी वचनहरू र पावलको प्रार्थनाको बीचमा के घनिष्ट सम्बन्ध देखिएको छ?
  
१ थेसलोनिकी ३:११÷१३मा पावलको प्रार्थनामा धेरै उल्लेखनीय शव्दहरू प्रयोग गरिएको पाइन्छ। ती शव्दहरूलाई उनले १ थेसलोनिकी ४:१÷१८मा विस्तृत रूपमा व्याख्या गर्दछन्। येशूको दोस्रो आगमनलाई मनमा राखेर ×पवित्र" र ×प्रेममा" ती थेसलोनिकी ×विश्वासीहरू वढ्दै जाउन्" भन्ने पावलका प्रार्थनाको विषयवस्तु थिए। ती सबै विषयवस्तुले चार अध्यायका केहि पदहरूलाई औँल्याउँदछन्।
    
१ थेसलोनिकी ४:१,२मा उल्लेखित ×बढ्दैजाओस्" भन्ने भाषा १ थेसलोनिकी ३:१२बाट टिपेका हुन्। यस शव्दको पक्का अर्थ आजका कतिपय बाइबल अनुवादमा लुकाएको पाइन्छ। आधुनिक भाषामा मानिसहरूले बुझुन् भनेर बाइबलका अनुवादकहरूले गरेका आधुनिक अनुवाद प्रसंशीय नै छन्। तर मानिसहरूलाई बुझाउन कतिपय कुराहरू सुरूमा स्पष्ट रूपमा लेखिएका शव्दहरू अनुवादमा लुकाएको पाइएको छ। किन्गस् जेमस् भरजन अर्थात् सोर्हौँ शताव्दीमा अनुवाद गरिएका अङ्ग्रेजी बाइबलमा १ थेसलोनिकी ३:१२ र १ थेसलोनिकी ४:१को शव्दमा स्पष्टरूपमा समानता पाइएको छ। एक आपस र सबैको निम्ति थेसलोनिहरू ×प्रेममा भरिपूर भएर अझ धेरै धेरै वृध्दि हुन्दै जाउन्" भनेर पावलले गरेका आह्वान दुवै पदहरूमा पाइएको छ।
   
पावल थेसलोनिकामा हुँदा उनले इसाई जीवनको रुपरेखा अर्थात् खाका तयार पार्दै थिए। तर त्यसबेला उनले तयार गर्न नसद्धिएको रुपरेखामा पवित्र आत्माको अगुवाइमा पावलले थपेका थिए (१ थेसलोनिकी ३:१०)। आफ्नो मनशाय तिनीहरूले स्पष्ट रूपमा बुझुन् भन्ने पावलको चाहना थियो। आफूले दावी गरेको अनुसार अर्थात् आफूले ग्रहण गरेको आस्था अनुसार सुयोग्य जीवन बिताउने थेसलोनिका प्रत्येक विश्वासीहरूको लक्ष्य हुनुपर्थ्यो। यदि इसाई जीवनलाई व्यवहारमा उतारियो भने तिनीहरूले जे गरिरहेतापनि त्यसमा तिनीहरू उत्तरोत्तर वृद्धि हुन्दै जान्थे।
   
×अन्तमा" भनेर पावलले अध्याय ४ सुरू गर्दछन्। पहिलो देखि ३ अध्यायमाथि नै पावलले अध्याय ४ र ५ रचेको पाइन्छ। थेसलोनिकीहरूप्रति भएको मित्रता नै पावलले अव दिन खोजेको उपयोगी सरसल्लाहको आधार थियो। (पावलले तिनीहरूसँग मित्रता गाँसेकोले तिनीहरूको हित चिताउनु उनको कर्तव्य ठानेका थिए)। विश्वासमा अघि बढ्न तिनीहरूले जे गरे सो असलै थियो भनेर पावलले तिनीहरूको सराहना गर्दै थेसलोनिकीको पत्र सुरू गरेका थिए। अब तिनीहरू सत्यमा बुच्चे भएर नबसोस् तर उनले सिकाएको सत्यमा निरन्तर वढ्दै जाओस् भनेर आफ्नो चाहना पावलले प्रकट गर्दछन्।
   
येशूको उदाहरण पावलले १ थेसलोनिकी ४:१,१५मा दिएको घटलाग्दो मान्नुपर्छ। यसको अर्थ तिनीहरूलाई येशूको आफ्नै वचनलाई पावलले दिइरहेका थिए भनेर देखाउँदछ। (पावलले उल्लेख गरेका ती वचनहरू पछि सुसमाचारका पुस्तकहरूमा लेखिएका थिए)। मनलाई हलुको पार्नमात्र पावलले असल सल्लाह दिइरहेका थिएनन्। येशू आफैको निर्देशन अनुसार पावलले तिनीहरूको आचरण शुद्ध हुनुपर्छ भनेर प्रोत्साहन गरेक थिए। ख्रीष्टको सेवक भएको हैशियतले उहाँबाट सिकेका सत्यहरू पावलले तिनीहरूलाई बाँडिरहेका  थिए। 
      
१ थेसलोनिकी ४:१लाई फेरि मनन गर्नुहोस्, जसमा लेखिएको छ: ×अन्त्यमा भाइहरू, प्रभु येशूमा हामी तिमीहरूलाई आग्रहपूर्वक विन्ति गर्छौँ र अर्ती दिन्छौँ, कि तिमीहरूले कसरी जिउनु र परमेश्वरलाई कसरी प्रसन्न तुल्याउनुपर्छ भन्ने तिमीहरूले हामबाट सिक्यौ र त्यसो गर्दै पनि छौ, त्यसैमा तिमीहरू झन बढ्दै जाओ।" हाम्रो जीवनशैली यस्ता हुनुपर्छ कि त्यसले परमेश्वर प्रसन्न होस् रे। यसको अर्थ के हो? सारा जगतका परमेश्वरले के हामीहरूको जीवन आचरणप्रति साँच्चिक्कै चासो राख्नुहुन्छ र? मन खोतलिन्दै सोच्नुहोस्, हाम्रो दैनिक आचरणले परमेश्वरलाई कसरी खुशी पार्न सकिन्छ? तपाईँको चरित्र कस्तो छ भनेर उपरोक्त प्रश्‍नको जवाफले कसरी देखाउँछ?
२॰ हामीप्रति परमेश्वरको चाहना: पवित्र र शुद्धता (१ थेसलोनिकी ४:३)
   
१ थेसलोनिकी ४:३÷८मा एउटै बिचारको थलो भएको छ। त्यसमा प्रत्येक थेसलोनिकीका विश्वासीहरूमा परमेश्वरको तिब्र चाहना व्यक्ति गरिएको छ। त्यो हो, प्रत्येक विश्वासी पवित्र अर्थात् शुद्ध वा चोखो जीवन यापन गरून् (१ थेसलोनिकी ४:३, ४, ७ रूपान्तरित)। पावलको भनाइ अनुसार पवित्रता के हो भनेर पछिका दुई पदहरूले व्याख्या गरिएको छ। ती दुई पदहरूमा इसाई हुँ भनेर दावी गर्ने प्रत्येक विश्वासी अनैतिक यौन सम्बन्धबाट अलगिएर बस्नुपर्छ र उसले आफ्नो शरीरलाई बसमा राख्नुपर्छ (१ थेसलोनिकी ४:३,४ रूपान्तरित) भनेर देखाइएको छ। त्यो पावलको अर्ती नभएर निर्देशन हो, जुन् आचारण प्रत्येक विश्वासीबाट अपेक्षा गरिन्छ। शरीरलाई शुद्ध र पवित्र राख्‍ने आचरणलाई पावलले किन जोड दिन्छ भने त्यसको तिन कारणहरू छन्। ती तिन कारणहरूलाई प्रस्तुत गरेर आफ्नो विचारलाई पावलले वन्दगर्दछ (१ थेसलोनिकी ४:६÷८): ती हुन् (१) अपवित्र जीवनको मामिलामा परमेश्वरले नै सजायँ दिनुहुन्छ। (२) परमेश्वरको आह्वानमात्र होइन तर हामी सबै पवित्र जीवन यापन गरून् भन्ने उहाँको निर्देशन हो। (३) पवित्र आत्माले हामीलाई त्यस जीवन यापन गर्न सहायता गर्नुहुन्छ, शक्ति दिनुहुन्छ। ती दुई पदहरूलाई अझ विस्तृत रूपमा हामीले छलफल गर्नेछौँ।
   
१ थेसलोनिकी ४:३ र ७ पढ्नुहोस्। ती दुई पदहरू एक आपसमा कसरी गाँसिएको छ? ती पदहरूको मौलिक सन्देश के हो? आजको जमानामा पनि के ती पदहरूका सन्देश सान्दर्भिक छन् त? ती पदहरूमा हाम्रो लागि के सत्यमार्ग खुलाएको छ?
    
पद ३को आधार पद १ हो। थेसलोनिकीहरू कसरी जिउने वा कसरी हिँड्ने भनेर पावलले पद १मा तिनीहरूलाई याद दिलाउँछन्। दैनिक जीवनमा शुद्ध तथा स्वच्छ स्वभाव र नैतिक आचरणलाई समेतिएर कसरी चल्नुपर्छ भनेर यहूदी धारणालाई यहाँ वर्णन गरिएको छ। यहूदी धर्ममा जोड दिएको आत्मिक जीवन र त्यसको वृद्धीलाई व्याख्या गर्ने शव्दलाई पावलले प्रयोग गर्दछन्। त्यो हो: ×पवित्र" वा ×शुद्ध अर्थात् चोखो जीवन।"
    
पवित्रताको अर्थ चोखो भनेर छुट्याइएको भनेर व्याख्या गरिन्छ। तर पावलले त्यसको अझ थप वा विशेष अर्थ आफ्नो पत्रमा उल्लेख गर्दछन्। जब येशू दौस्रो पल्ट आउनुहुनेछ ती थेसलोनिहरूको चरित्र पवित्र भइरहेको उहाँले पाउनुहुनेछ (१ थेसलोनिकी ३:१३)। पवित्र, सन्त वा चोखो अर्थात् स्वच्छ जीवन भनेको भक्ति जीवनको परिणाम नभएर दैनिक जीवनको आचरण हुनुपर्दछ भनेर  पवित्र जीवन यापन गर्नुको अर्थलाई पावलले अध्याय ४मा व्याख्या गर्दछन्। पवित्रता नामलाई क्रियापदमा उतार्नु पर्छ भन्ने पावलको जोड हो। ×पवित्रकरण हुने" भनेर भविष्यमा हुने परिणामलाई नपर्खेर ×वर्तमान जीवनमा नै पवित्रताको आभासमा रहि दैनिक जीवन" बिताउनुपर्दछ। कुनै विशेष दिन, पर्व आदिलाई नपर्खेर दिनदिनै पवित्र वा चोखो जीवन बिताउओस् भन्ने येशूभक्तप्रति परमेश्वरले इच्छा हो (१ थेसलोनिकी ४:३)। (हामी निष्कपट, स्वच्छ, असल जीवन बिताउनुपर्छ भनेर अर्ती दिन्दा मात्र हामी ज्ञानी भएको देखाउँदैन त्यसकारण त्यसलाई आफूले पनि दिनदिनै पालन गरेर देखाउनुपर्छ भन्ने पावलको नितिनिर्दशनलाई प्रत्येक येशूभक्तले आत्मसात गर्नुपर्दछ, नत्र भने इसाई हुँ भन्ने दावीको कुनै अर्थ हुँदैन÷अनुवादकको टिप्पणी)।
    
इसाई भयौँ भन्दैमा हामी अब परमेश्वरको आज्ञापालनबाट स्वतन्त्र भयौँ भन्ने तर्कलाई पावलले स्पष्ट रूपमा असहमत जनाउँदछन्। ख्रीष्टमा हुने व्यक्ति आदर्श चरित्रमा चल्नुपर्दछ। आचरणीय आवश्यकताहरू पूरा गर्दै दैनिक जीवन बिताउनु प्रत्येक येशूभक्तको धर्म हो। ×पवित्र वा चोखोको" बिपरित "अपवित्र वा फोहर वा अशुद्ध" (रूपान्तरित) हो भनेर पद ७मा उल्लेख गरिएको छ । पावलले आफ्नो तर्क पदमा अघि बढाउँदै पद ३मा भन्दछन्: ×अनैतिक यौन सम्बन्धको कामबासनाबाट तिमीहरू अलग हुनुपर्दछ" (१ थेसलोनिकी ४:३ रूपान्तरित)। अनैतिक यौन सम्बन्धलाई ग्रीक अर्थात् युनानी भाषामा पोर्निया (porneia) भन्दछ। वर्तमान कालमा यस शव्दलाई विभिन्न प्रचलित क्रियाकलापमा प्रयोग गरिन्छ: जस्तै पोर्नग्राफी वा यौन पुस्तकहरू वा छापाहरू, वेस्यावृति, पैसाको निम्ति जीउ मास्ने वा वेच्ने, वैवाहिक जीवनभन्दा बाहिर कसैसँग अनैतिक सम्बन्ध राख्‍ने प्रवृत्ति आदि।
  
मुक्ति भनेको परमेश्वरको अनुग्रहमा विश्वास गरेर पाइन्छ। तर इसाई जीवन छाडा जीवन नभएर परमेश्वरमा वढदै जाने जीवन हो। हामीहरूको दैनिक भक्ति जीवनलाई सार्थकता दिन अर्थात् सिद्ध पार्न ख्रीष्टले हामीलाई शक्ति दिनुहुन्छ। बाइबलमा भएका बिभिन्न प्रतिज्ञा वा परमेश्वरका वाचाहरूलाई दावी गर्दै दिनदिनै सिद्ध हुनुतर्फ हामी लम्किनुपर्दछ।
    
उचित यौन जीवन बिताउनु परमेश्वरको बरदान हो। त्यसले हामीप्रति परमेश्वरको असिम प्रेम झल्काउँछ। तर त्यस बरदानलाई प्रायजसो मानिसहरूले दुरूपयोग गरिरहेकाछन्, जसले गर्दा बरदानको सट्टा अभिशाप वा श्राप भएर हाम्रो जीवनमा छेडिरहेको छ। त्यसले महान् दु:ख, कष्ट, शोक, बिछोड आदि निम्त्याइरहेको छ। त्यस वरदानको दुरूपयोग गरेर हाम्रो चरित्र नाश पार्नुबाट हामी कसरी जोगिने? नैतिक वा आदर्श आचरणलाई रोज्ने परमेश्वरले दिनुभएको विवेकलाई हामीले कसरी जोगाइ राख्‍ने? 
३॰ अरू गैर÷यहूदीहरू जस्तो होइन (१ थेसलोनिकी ४:४,५)
   
१ थेसलोनिकी ४:४,५ पढ्नुहोस्। ती पदहरूमा तपाईँले के सन्देश पाउनुभएको छ? व्यक्तिगत रूपमा तपाईँलाई ती पदहरूले के भन्दछन्?
   
यस जीवनलाई केवल कामवासनामा मात्र केन्द्रित गरेर जिउँदा अनेकन् विकृति ल्याउँछन्। त्यसप्रति कतिपय चिन्तकहरूले आक्रामक शैली अपनाएको हामीले अध्याय ३मा पढेका थियौँ। पावलको समयमा पूरै गैर÷यहूदी समाजमा कामवासना अनियन्त्रित रूपमा चल्दथे। केहि हदमा यौनमा नै तल्लिन हुनु अनुचित भनेर कसै कसैले आफ्नो धारण राखेतापनि त्यसलाई पर्वाह गरिन्दैनथ्यो। त्यस ताकाका प्रख्यात मुर्तीपुजक चिन्तक सिसिरोले भनेका थिए, ×विवाह नगरीकन कसैसँग यौन सम्पर्क गर्नुहुन्न भनेर कुनै युवकले ठान्दछ भने त्यो युवक नैतिकवान वा चरित्रवान भनेर मान्नुपर्दछ।॰॰॰॰तर त्यस युवकको धारणासँग त्यस बखतका मानिसहरू असहमत छन्। विगतका चालचलनसँग पनि त्यस युवकको धारणा मिल्दैन। विवाहपूर्व यौन सम्बन्ध हुनुहुन्दैन भनेर कहिले मनाहि गरेको छ र? त्यो आचरणलाई सामान्य रूपमा कहिले मानेको छैन र?"÷अब्राहम मालहर्व, लेटर्स टु द थेसलोनियनस्, द आन्कर बाइबल, ठेली ३२बी (न्यु योर्क: डबलडे, २०००), पृ॰ २३५, २३६बाट रूपान्तरित।
    
यौन चाहनालाई कुनै किसिमले दवाउनु हुन्न भनेर बर्तमान संसारका मनौवैज्ञानिक तथा बुद्धिजिवीहरूले तर्क गर्दछन्। ×पवित्रता र आदरसाथ आफ्नो निम्ति पत्‍नी लिनु, यो तिमीहरू प्रत्येकले जान। तर परमेश्वरलाई नचिन्ने अविश्वासीहरू जस्तै कामुकताको कुवासनामा नबस।" १ थेसलोनिकी ४:४,५मा उल्लेखित पावलको उपरोक्त भनाइलाई आजका मानिसहरूले त्यो पुरानो जमानाको निम्ति हो, अहिले लागु हुन्दैन भनेर उनीसँग असहमत जनाइएको पाइन्छ। अनुचित र अनैतिक यौन सम्बन्ध राख्‍नु बाइबलको समयमा मात्र होइन अहिलेको संसारमा पनि त्यो अशुद्ध र छाडा जीवन हो भनेर मानिएको छ। त्यसकारण पावलको सन्देश त्यस बेलाको निम्ति मात्र होइन अहिलेको निम्ति पनि समय सापेक्षित छ। उनको सन्देशलाई स्विकार्ने वा नस्विकार्ने अभिभारा सबै कालका मानिसहरूलाई सुम्पिएको छ।
   
मानिसहरू कामबासनामा लिप्त भएकोले १ थेसलोनिकी ४:४मा पावलले ×आफ्नो निम्ति पत्‍नी लिनु" भनेर निर्देशन दिएका थिए। आफ्नो शरीरलाई बसमा राख्‍न  र अनुचित यौन सम्बन्धबाट टाडा रहन प्रत्येकले बिवाह गर्नु पावलले उचित ठानेका थिए। पत्रुसले पनि यसमा सहमत जनाएको पाइन्छ (१ पत्रुस ३:७)।
    
प्रायजसो अङ्ग्रेजी अनुवादमा ×आफ्नो" भन्ने शव्दलाई ×भाँडो" भनेर अनुवाद गरिएको छ। यसको अर्थ आफ्नो शरीर नै हो। ×आफ्नो शरीरलाई काबुमा राख्नुपर्छ" भनेर पावलले अर्ती दिइरहेको हामीले मान्नु पर्दछ।
   
अभद्र जीवन वा अनैतिक गतीछाडाको जीवनलाई पावलले आफ्नो समयमा स्पष्ट रूपमा बिरोध गरेका थिए। येशू भक्तहरू वा इसाई हुँ भनेर दावी गर्नेहरूले येशूलाई विश्वास नगर्नेहरूको देखासिकी गर्नुहुन्न। लोकले मानेका नितिहरू वा संस्कार वा प्रचलनहरू हाम्रो पनि हुनुपर्छ भन्ने छैन। यौन सम्बन्ध भनेको पवित्र सम्बन्ध हो। यो बैवाहित दम्पतीको बिचिमा हुने पवित्र र शिष्ट सम्बन्ध हो। सामुहिक यौनक्रिया वा जहिले पनि जुनसुकै स्त्रीसँग सुत्‍ने संस्कार पावलको निम्ति सरासर अश्विकार्य थियो। उनले यस्तो आचरणलाई अपराध भनेर घोषणा गरेका थिए (१ थेसलोनिकी ४:६)। पवित्र वैवाहिक जीवनभन्दा बाहिर राखिएको अनैतिक सम्बन्ध विनाशकारी हुन्छ। दैनिक समाचार पत्रहरूमा प्रसार गरिएको समाचार होस् वा हामीहरूले नै देखेका वा सुनेका होस्, परस्त्री वा परपुरूष गमन गरेर परमेश्वरले दिनुभएको कामवासनालाई दुरूपयोग गरेर जीवनलाई नाशको बाटोमा लत्याइरहेको कसलाई थाहा छैन होला र?
४॰ परमेश्वरको योजनामुताविक (१ थेसलोनिकी ४:६÷८)
    
अनैतिक सम्बन्ध अपवित्र वा अशुद्ध छ भनेर पावलले १ थेसलोनिकी ४:६÷८ पनि कसरी थप मनतव्य व्यक्त गरिरहेकाछन्?
   
विवाहपूर्व यौनसम्बन्ध राख्‍नु ठिक छ भनेर मान्यता दिने आजको प्रचलित समाजका एक जना व्यक्तिले पाष्टरलाई आफ्नो दु:ख यसरी पोखाएको थियो: ×जवानी हुँदा प्रेम र यौनसम्बन्धको बीचमा केहि फरक छैन भनेर मैले ठानेको थिएँ। जसलाई माया गर्छु त्यससँग शारीरिक सम्बन्ध राख्‍नु मेरो अधिकार हो भनेर मैले विश्वास गरेको थिएँ। तर जब मैले विवाह गरेँ तर विवाहपूर्व कसैसँग यौन सम्बन्ध राख्दा शरीरलाई नाह गर्न सक्दोरहेछ भनेर मैले पत्ता लगाएँ। मेरो दुवै शरीर र दिमाग यौन रोगको शिकार भएका छन्। मेरी श्रीमती र म इसाई भएका छौँ। तर विवाहपूर्व युवाअवस्थामा भएको छाडा जीवनले गर्दा आज हामी मानसिक र भावनात्मक सम्बन्धसँग संघर्ष गरिरहेकाछौँ।“ 
   
हामीहरूको शुखी र आनन्दित जीवनलाई हस्तक्षेप गर्न परमेश्वरले दिनुभएका नितिहरू बाइबलमा लेखिएका होइनन्। तर अनैतिक तथा अनुचित यौन सम्बन्धले गर्दा ल्याउने भावात्मक र शारीरिक क्षतविक्षतबाट हामीलाई सुरक्षित राख्‍न आदर्श नितिहरू परमेश्वरले दिनुभएको हो। हाम्रो जीवनले हाम्रो परिवार, आफन्त र अरूहरूलाई प्रभाव पार्ने भएकोले हाम्रो कामबासनालाई हामी नियन्त्रण गर्दछौँ। यस संसारमा जन्मेका प्रत्येक मानिसको निम्ति ख्रीष्ट मर्नुभएको हो। यौन सम्पर्क गर्ने बरदानलाई स्वार्थपूर्ण जथाभावी दुर्व्यवहार गर्नु कसैको अधिकार छैन। अनियन्त्रित र अनुचितरूपमा कामबासनाको दवावमा परेर कसैलाई प्रयोग गर्दछन् वा बलात्कार गर्दछन् भने त्यसले त्यस व्यक्तिप्रति मात्र होइन परमेश्वरप्रति पनि पाप गरेको हुन्छ। (उत्पत्ति ३९:९ पढ्नुहोस्)। कामवासनालाई नियन्त्रणमा राख्‍नु भनेको केवल अरूलाई हामीले कस्तो व्यवहार गर्ने भन्ने नितिलाई अवलम्वन गर्नुमात्र होइन, तर अरूमा भएको ख्रीष्टलाई हामीले कसरी व्यवहार गर्ने, कुन दृष्टिले हेर्ने भन्ने नितिप्रति सचेत रहनु पनि हो। (मत्ती २५:३४÷४६ पढ्नुहोस्)।
    
हामीहरूको जीवनमा भएको कामबासनाले हाम्रो परमेश्वरसँगको सम्बन्धमा असर पार्दछ। अन्य जाति अर्थात् गैर÷येशूभक्तहरूको केन्द्रविन्दु नै आफ्नो कामबासनालाई पूरा गर्नुमात्र हुनसक्दछ। परमेश्वरलाई नचिन्ने अविश्वासीहरूको जीवन नै कुवासना वा प्रचण्ड यौन इच्छामा डुविरहेको हुन्छ (१ थेसलोनिकी ४:५)। परमेश्वरको आत्मज्ञानको कमिले गर्दा नै उहाँलाई विश्वास नगर्नेहरूको दिमागमा अशुद्ध कामवासना भर्न गइरहेको हुन्छ। यस विषयमा बाइबलले दिएको निर्देशन कसैले पालन गर्दैन भने त्यसले परमेश्वरको बोलाहतलाई अश्विकार गरेको प्रमाणित गर्दछ (१ थेसलोनिकी ४:८)। परमेश्वरलाई हेला गरेको ठहर्छ भनेर पावलले ठोकुवा गर्दछन्।   
   
अर्को पक्षमा हेर्ने हो भने, परमेश्वरको योजनामुताविक चलेको यौन सम्पर्क जीवनले ख्रीष्टको प्रेम र त्यागलाई देखाउने एक सुन्दर नमूनालाई देखाउँदछ। (यूहन्ना १३:३४,३५ पढ्नुहोस्)। दाम्पत्य जीवनमा अपनाउने उचित यौन सम्बन्ध परमेश्वरको बरदान हो। त्यसमा आनन्द लियोस् भन्ने परमेश्वरकै इच्छा हो। आफ्ना जनहरूसँग परमेश्वरको प्रेम कत्तिको रहेछ भनेर उचित यौन सम्पर्क जीवनले प्रभावकारी रूपमा देखाउँदछ। आफ्ना जनहरूसँग परमेश्वर कत्तिको नजिक हुन चाहनुहुन्छ भनेर पनि दाम्पत्य जीवनमा अपनाइने उचित यौन सम्पर्क वातावरणले देखाउँदछ।
    
×पवित्र जीवन वा सन्त जीवन बिताउनु” भनेर पावलले १ थेसलोनिकी ४:७मा हामीलाई बताएका छन्। त्यसको अर्थ के हो? के त्यो केवल कामबासनाको बारेमा मात्र छलफल गरेको हो त? यदि होइन भने, त्यसमा अरू के के समावेश हुनसक्दछन्?
५॰ आफ्नै धन्धाको फिक्री गर (१ थेसलोनिकी ४:९÷१२)
   
१ थेसलोनिकी ४:९÷१२ र १ थेसलोनिकी ३:११÷१३ पढ्नुहोस्। यस बुँदामा फेरि छलफल गरिरहेको विषयलाई पावलले पहिलानै कसरी सम्वोधन गरेका थिए?
   ग्रीक अर्थात् युनानी भाषामा ×प्रेम" शव्दलाई जनाउन धेरै शव्दहरू प्रयोग गर्दथे। ती मध्ये दुई शव्दहरूचाहिँ नयाँ करारमा पाइन्छ। ग्रीक शव्द Eros (यीरोज) अर्थात् कामेच्छा नयाँ करारमा  पाइन्दैन। यसै शव्दबाट कामोत्तेजक अर्थात् इरोटिक (erotic)  शव्द आएको हो।(अश्लिल चित्र वा मूर्तीहरूलाई इरोटिक भनेर कहलाइन्छ)। कामवासनामा लिप्त हुने प्रेमलाई बुझाउन यो शव्द प्रयोग गरिन्छ। प्रेमलाई बुझाउने अर्को शव्द अगापे (Agape) हो। यो शव्द नयाँ करारमा प्रायजसो प्रयोग गरिएको छ। प्रेमको निश्वार्थ वा त्यागी पक्ष जनाउन अगापे शव्द नयाँ करारमा विस्तृत रूपमा उल्लेख भएको पाउँछौँ। क्रुसमा ख्रीष्टले देखाउनुभएको प्रेमलाई व्याख्या गर्न यहि शव्द प्रयोग गरिन्छ।
    
ग्रीक भाषामा प्रयोग गरिएको प्रेमलाई बुझाउन अर्को शव्द फिलोस (philos) हो। यस बुँदामा पावलले उल्लेख गरेको प्रेम फिलोस हो। दाजुभाई, इष्टमित्रको बीचमा हुने स्नेह, मायालाई जनाउन फिलोस शव्द प्रयोग गरिन्छ। थेसलोनिका विश्वासीहरूको बीचमा भएको भातृप्रेमलाई पावलले तिनीहरूलाई सम्झाउँछन्। अमेरिकामा फिलादेल्फिया भन्ने शहर छ। यो शहर ग्रीक शव्द ×भातृप्रेम"बाट नामङ्करण गरिएको हो। गैर÷इसाई संसारमा फिलादेलफियाको अर्थ रगतको नातासँग जोडिएको प्रेम हो। तर विश्वासी मित्र वा इसाई परिवारहरूको बीचमा हुने माया, ममता, प्रेमलाई समावेश गर्न चर्चले यस शव्दलाई प्रयोगमा ल्याइएको हो। परिवारमा हुनुपर्ने यस खालको प्रेमलाई परमेश्वरले नै सिकाउनुभएको हो। जब परिवारमा यस्तो प्रेमले अड्डा जमाउँछ त्यो प्रेम परमेश्वरको अनुग्रहबाट बगेको हुन्छ।
१ थेसलोनिकी ४:११,१२ पढ्नुहोस्।  विश्वासीहरूलाई शान्त रहन, आफ्नै धन्धामा लागि स्वावलम्वन हुन, आफ्नै हातको कमाई खान, अरूबाट आदर पाउन र कसैको भरमा नपर्न पावलले ती पदहरूमा निर्देशन दिएका थिए। पावलको त्यस अर्ती निर्देशन के अहिलेको परिप्रेक्षमा पनि लागु हुन्छ र? आफ्नै शव्दहरूले ती पदहरूलाई व्याख्या गर्नुहोस्।
    
पावलले स्थापना गरेको भएतापनि उनको अनुपस्थितिमा चर्चमा धेरै खालका विश्वासीहरू भित्रीएका थिए। ती मध्ये कतिचाहिँ अल्छि, चर्चले के देला भनेर चर्चको मुख ताक्ने र कचिङ्गल गर्ने विश्वासीहरू पनि थिए। येशूको दोस्रो आगमनको बारेमा ज्ञान पाएर जोशले भरेका कतिपय इसाईहरूले आफ्ना काम छोडेर गैर÷विश्वासी छिमेकीको भरमा परेको हुनसक्थ्यो। तर येशूमा समर्पित जीवन बिताउने वा गवाही दिने जीवन बिताउन आफूले सबै त्यागेको भन्दैमा अरूलाई झमेलामा पार्ने, अरूको काममा हात हाल्ने वा अल्छि भएर कुनै काम नगर्ने र अरूलाई बोझ दिने नितिलाई पावलले मान्यता नदिएको हामी पाउँछौँ। इसाई हुँ भनेर दावी मात्र गर्ने होइन तर त्यसको जिम्मेवारी पनि वहन गर्नुपर्छ भनेर पावलले सचेत गराएको हामी पाउँछौँ। बाहिरका मानिसहरूले विश्वासीहरूलाई नै हेरेर चर्चको झल्को पाउँदछन्। तिनीहरूले विश्वासीहरूको दैनिक जीवनलाई नजिकबाट हेरिरहेका हुन्छन्। तिनीहरूको आचरण र व्यवहारले गैर÷विश्वासीहरूको मनमा चर्च र परमेश्वरको बारेमा छाप पारिरहेको हुन्छ।
   
अधिकार, सम्मान र प्रभाव दाल्न होइन बरू शान्तसँग जीवन बिताउन महत्वाकाँक्षी होस् भनेर पावलले थेसलोनिका विश्वासीहरूलाई प्रोत्साहन गर्दछन् (१ थेसलोनिकी ४:११)। प्रत्येक विश्वासी आफ्नै हातले काम गरेर स्वावलम्वी बन्नुपर्छ र अरूको कामधन्धामा हस्तक्षेप नगरी चल्नुपर्छ भन्ने पावलको चाहना हो। पावलको समयमा आफ्नो हातले काम गरेर आफू र परिवार धान्ने चलन सामान्य थियो। यदि पावल आज भएको भए उनले भन्ने थिए, ×आफ्नै काम धन्धामा लागेर आफू र परिवारलाई सम्हाल। आवश्यक परेकाहरूलाई सहायता गर्न केहि पैसा जोगाउनु पनि नभुल।" 
   
वर्तमान युगमा पावलको उपरोक्त अर्तीहरू मान्य छन् कि छैन? यदि छ भने त्यसलाई हामीले कसरी आत्मसात् गर्ने? 
उपसंहार: 
थप जानकारी: ×प्रेम शुद्ध र पवित्र निति अनुसार चल्दछ। तर कामवासनामा लुप्त भएको व्यक्ति नितिको सिमानामा बस्दैन। आफ्नै तर्कको नियन्त्रणमा त्यो व्यक्ति रहेको हुन्छ। त्यो व्यक्ति कामोत्तेजनाले परिचालित हुन्छ। यस्तो खालको प्रेम अन्धा हुन्छ र त्यसको नतिजाले विध्वंस ल्याउँदछ। सुरूदेखि अन्त सम्मै उचित अनुचित तर्कसँग उसको सरोकार हुँदैन।"÷एलेन जी ह्वाइट, माइन्ड, क्यारेक्टर, एण्ड परसालिटी, ठेली १, पृ॰ २२२बाट रूपान्तरित।
   
×प्रेम पवित्र र शुद्ध छ। तर पापले उन्मुक्त भएको उत्तेजित कामबासनाको कव्जामा रहेको हृदयको कथा अर्कै हुन्छ। निष्कपट, शुद्ध र निश्चल प्रेमले परिचालित भएको व्यक्तिले आफ्नो सबै योजनामा परमेश्वरलाई समावेश गरेको हुन्छ। परमेश्वरको आज्ञा अनुसार  त्यो व्यक्ति चलेको हुन्छ। परमेश्वरको आत्माले परिचालित भएको मानिसको प्रेम पक्का हुन्छ र उहाँसँग एकमत भएर चल्दछ। तर परमेश्वरबिनाको प्रेममा हठिपना हुन्छ, जिद्दिवाल हुने भएकोले त्यसतो प्रेममा फसेको मानिससँग कसैले पनि तर्क गर्द सक्दैन, र कामवासनाको जोशमा परेको हुन्छ जसले गर्दा उसलाई तुरन्तै आफ्नो इच्छा पूरा गर्न चाहिएको हुन्छ। होशमा नचलेको प्रेमले परिचालित भएको व्यक्ति आफूले चुनेको व्यक्तिलाई मुर्ती बनाउँदछ। तर जोसँग पक्का वा सत्य प्रेम हुन्छ, त्यसले परमेश्वरको अनुग्रहलाई देखाएको हुन्छ।"÷एलेन जी ह्वाइट, द आडभान्ट रिभ्यु एण्ड सब्बथ हेराल्ड, सेप्टेम्वर २५, १८८८बाट रूपान्तरित।
   
×सैतानको धरापमा पर्न नचाहने व्यक्तिले भित्री आत्मामा जाने बाटोहरूलाई राम्रोसँग सुरक्षा गर्नुपर्दछ। अशुद्ध विचारलाई भित्राउने खालको कुनै पनि लेख, देख र सुन्ने सामग्रीहरूबाट तिनीहरू अलग हुनुपर्दछ। मानिसको शत्रु सैतानलाई उसको राय व्यक्त गराउने अवसर दिनुहुन्न। दिमागलाई उसको पासोमा पार्न त्यसै छोड्नुहुन्न। सैतानलाई मौका नदिन प्रत्येक विषयमा दिमागलाई सतर्क बनाइ राख्‍नुपर्दछ। विश्वास र प्रतिबद्धतासाथ मनलाई बसमा राख्नुपर्दछ। नत्र भने बाहिरका दुष्ट कुराहरूले भित्र भएको दुष्टतालाई जगाइदिन्छ। त्यसको फलस्वरूप मानिसहरू अन्धकारमा भौँतारिन जान्छन्।"÷एलेन जी ह्वाइट, द आक्टस अष द आपोस्टल्स, पृ॰ ५१८बाट रूपान्तरित।
चिन्तनमनन: 
एलेन जी ह्वाइटले द आक्टस अष द आपोस्टल्स, पृ॰ ५१८मा ×हामीहरूको हृदयमा जाने ढोकाहरूलाई सुरक्षा गर्नुपर्छ" भनेकी छिन्। विश्वासीहरूले आफ्नो हृदयलाई कसरी सुरक्षित राख्‍ने? हामीहरूको शिक्षामा र रमाइलो गर्ने बातावरणमा मनलाई ठेगान राखिरहनरहनुपर्दछ। तर त्यसको निम्ति कस्तो महत्त्वपूर्ण नितिहरू हामीले अपनाउनुपर्दछ?
    
असल तथा यथोचित चरित्र र इसाई आचरणमा झन झन बढ्दै जाओ भनेर पावलले १ थेसलोनिका विश्वासीहरूलाई बराबर भनेको पाइन्छ। पावलको मनशाय अनुसार त्यस्तो इसाई आचरणलाई बिकसित गराउँदै लान चर्चले कस्तो भूमिका खेल्नु पर्दछ?
   
विवाह नगरी यौन सम्पर्क किन गर्नुहुन्न भनेर कुनै युवा वा युवतीले तपाईँलाई सोध्यो भने कमसेकम कुन दई कारणहरू तपाईँले भन्न सक्नुहुन्छ, र किन?
सारांश: विशेष गरेर शहरी बातावरणमा रहेका चर्चहरूले सामना गर्ने दुई मूख्य र जतिल समस्याहरूलाई १ थेसलोनिकी ४ अध्यायको प्रथम् १२ पदहरूमा पावलले सम्वोधन गर्दछन्। यौनसम्पर्क जीवन व्यक्तिगत मामिला हो। तर अनैतिक र अनुचित सम्बन्ध राख्‍ने व्यक्तिहरूलाई चर्चले कार्यवाही गरिएन भने त्यसले चर्चलाई ठूलो खतरा निम्त्याउँदछ। छिमेकी र कामको परिसरमा रहेको चर्चलाई मानिसहरूले सतर्कतापूर्वक चियो गरिरहेको हुन्छ भन्ने यथार्थलाई विश्वासीले कहिलै पनि बिर्सनु हुन्न। त्यसकारण हाम्रो चर्चलाई अरूले कस्तो खालको चर्च भनेर देखोस् भनेर हामीले चाहना गर्नुपर्दछ। त्यस विषयमा पावलले दिएका आचारसंहिता उनको समयमा मात्र होइन अहिले पनि उत्तिक्कै सान्दर्भिक छन्। 
(((






सन्त अर्थात पवित्र जीवन यापन गर्न अर्ती (१ थेसलोनिकी २:१३÷३:१३)

